
Khu mbuka isi Yesu aamenyela khu shibala aaboolela 
baaleekelwa beewe bibiiwaamba khwi’Kulu.  Shiifwo 
isho aashilaanga ari, “Intsu ya Paapa wase,”  
naluundi waaloma ari, mulimo  
biiseenge biikali ibweene  
iyo.  Kuseenge nikwo  
shiifwo shiboofu,  
shiimilyiwu.  Liikulu  
lili liboofu naabi  
naluundi liimilyiwu  
 
 
 
naabikho khuufuura  
muungo mu khuundi mwe khu shibala. 



Yesu aaloma ari, “Intsya khuuban’goonan’goonela 
biifwo.  Ni nase nga neetsile khutsya 
khuuban’goonan’goonela biifwo, indikobola luundi, 
imbekobosele isi ise ndi samweene.” 



Ilala Yesu aaniina Mwikulu, lwanyuma lweewe 
khuulamukha khukhwaama mu bafu.  Baryo nga 
baaleekelwa beewe baaloleleele, Yesu aayilibwa 
Mwikulu, ni lifuumbi lyaamwakaanila, baaba nga 
sibashimubonakho  
luundi ta. 



Khukhwaamila abweene awo, BaKristaayo 
bashishebulila shisuubiso sha Yesu she khuukobola  

kumushiimba kwe khaabili, abayile. 
  Yesu aaloma ari akhaakobole nga 

 mbaawo umanya ta, nga mbaawo  
uuli khuumusuubila ta. 

ILI ATWEELA 
N’UMUKASYA 



ILI ATWEELA 
N’UMUKASYA 

Ne shikhaabe shiryeena isi Bakristaayo 
babaakhaafwe nga ashiili khukobola ta?  I Bayibuli  

iloma iri babeene bano bakhaatsye 
 bureerefu ni Yesu.  Khuulekha 

 khuba babaaliwo mu mubili 
 shimanyisa khuuba atweela 

 n’Umukasya. 



Khuubiimbulilwa, nisho shitabo shishaakamayo  
mu Bayibuli, shikhuboolela khu saambo isi Likulu lili 
shiifwo Shimilyiwu naabi.  Ne shishiindu shishiifuura 
buukhulu shili ndi, mu saambo iya buraawa naabi,  

Likulu nimwo Muungo mwa 
 Wele.  Wele niye ali 

 buli aandu, ne 
 Shitsolon’go 
 sheewe shili 

 Mwikulu. 



Bamalayika ni bibuumbe bibiindi bisaaya 
Wele Mwikulu.  Shiba shiryo ni isi babaandu 
ba Wele boosi babaafwa khaale,  
baatsya Mwikulu.  Beemba  
kimyeenya kya buraawa  
naabi kikiiruuya Wele. 



Bino nibyo bitweela khu bilomo bibyaama mu 
mweenya kweesi beemba: IWE  
ULI UWAAKHILA NAABI,  
LWEKHUUBA IWE NIYE  
UWAKHUSIKULA IFWE  
KHUKHWIISA ISI WELE  
MU MAFUKI  
KOOWO, ... 



... NGA UKHWAAMISA MU BULI SHIKUUKA NI 
BULI LINAAMBO, URYO WAAKHUKHOLA  
IFWE KHUUBA BAAYIINGA  
NI BAASAAYI ISI  
WELE WEEFWE.   
(KHUUBIMBULILWA 5:9) 



Tsimbapula tsitsyakamayo tsye mu Bayibuli 
tsiruumbula liikulu nga ni lili “Yerusalemu 
Umushaakha.”  Shili shiifwo shiiboofu naabi, nga 
khulikho ni liitikiiyi liboofu naabi ibulafu.  Liitikiiyi 
lino lyakholebwa mu mabaale ka Yasepi,  
 
 
 
 
nga  
kaakhosa  
kari tswee. 



Kamabaale ke buukusi bwe angaaki kaabiimba khu 
musiingi kwe liitikiiyi, nga kamweekhamweekha ni 
tsiraangi tsya buli saambo.  Ni biilibwa bye shiriimba 
byakholebwa khukhwaama mu libaale  
                     litweela lye buukusi bwe  
                                  angaaki. 



Ni Biilibwa bye kamabaale ke buukusi bwe  
angaaki ibyo sibiikalibwawo ta.  Khayo khwiinjilemwo 
khwiisheenge khubone buli aandu ... Waawo! 



Liikulu nga lyaamilyiha mukari khuufuura ibulafu.  
Shiriimba shaakholebwa mu Zaabu inyene, nga 
yaakhoselela nga indolelo inyene.  Ni Tsinguudo 
tsyamwo tsyakholebwa khukhwaama mu zaabu  
inyene busa. 



Mulimo luluutsi lwe kameetsi lumilyiwu, ni kameetsi 
kaamwo ke buulamu nga kaakhoselela busa, nga 
keekha khukhwama mu shitsolon’go sha Wele.  Ni 
khu buli lubeka lwe luluutsi ilwo, khulikho kuusaala 
kwe buulamu, kukwanyoowa khuuba mu mukuunda 
kwe Edeni. 



Kuusaala kuno kuli kwa buraawa naabi.  Kwaamakho 
kamatuunda ke bikuuka likhumi na bibili, nga buli 
kumweesi shikuuka shishiikhafwaanana ni shishiindi 
ta.  Ni kamasaafu ke kuusaala kwe buulamu kali ke 
khuuwonesa kamanaambo.  



Mwiikulu simwikoombesa khuubamwo inyaanga 
namwe kumweesi khuukhosesamwo ta.  Shiriifwa sha 
Wele shisheene nisho shishiitsusamwo buwaanga 
bwasho bwe kamakana.  Niyo sibaatsakayo 
shishiilima na  
khari ta. 



Ni bisolo bye mwikulu bili bye saambo kiindi busa.  
Nibyo bili bye khuubayibwa naluundi bye busaale.  
Bitsuutse ni kamakheese byoosi biliila atweela 
bunyaasi.  Ni tsitalanyi tsye kamaani itsyo natsyo 
tsilya bunyaasi nga n’ubona iyeeyi.  Umukasya aloma 
ari, “Mbaawo na ndweela iilitsiinisa namwe ikhoonye 
ikiindi yoosi khu lukiingi lwase Lukhosefu ta.” 



Nga ni khulola buli aandu, khubona khuri iliwo 
bibiindu bibiikhali Mwikulu iyo ta: Mbaayo tsilomo 
tsindafu tsitsiiwulilikhayo ta.  Mbaayo  
khuukhupana  
namwe  
khuusoolana,  
 
 
 
 
 
 
namwe  
buurumaandu ta. 



Mbaayo tsikofulo khu milyaango kyeeyo ta, 
lwekhuuba mbaayo babeefwi Mwikulu ta.  Mbaayo 
baabeeyi, namwe babeeri, namwe baalosi, namwe 
babaandu baabi  
ba saambo  
yoosi ta.   
 
 
 
 
 
Mbaayo  
shishoonako  
she saambo  
yoosi Mwikulu ta. 



Mwikulu iyo, nga wele 
umweene n’aaliyo, mbaayo 
kamasika na khari ta.  
Imbuka ikiindi, babaandu 
ba Wele balila kamasika 
lwe kumutaambo kumukali 
mu bulamu bwa aluno ari.  
Ne Mwikulu, Wele 
umweene alikhuyaka 
kamasika koosi. 



Ni mwikulu umwo, mbaayo khuufwa na khari ta.  
Babaandu ba Wele bakhaabatsake atweela 
n’Umukasya waabwe.  Iyo silibayo luundi kumutaambo 
namwe khuulila ta, namwe bari butsiina ta.  Iyo 
mbaayo bulwaale, namwe  
khukhwaawukhana  
na khari ta,  
naluundi mbaayo  
bye khuusiikha ta.   
Buli mutweela  
yeesi uuli  
Mwikulu ali  
umusangaafu  
biilo byoosi  
ni Wele. 



Ni shifuurira ilala buulayi, Liikulu lili lye besiinde  
ni bekhaana, (ni Baakhulu beene nabo), boosi 
babaafukiilisa mu Yesu Kristo khuuba nga 
Umuwonesi waabwe, naluundi nga  
baawuliilisa Ilomo ya Wele  
nga Umukasya waabwe. 



Mwikulu iyo, iliyo shitabo she Khasheese, sheesi 
balaanga bari Shitabo she Buulamu.  Shitabo shino 
shaayitsulamwo kamasiina ke babaandu.  Ne manya 
waamanya kamasiina ka baandu shiina 
kakaawaandikhibwa mu bweene umwo?   
Kali ke babaandu abo babaara  
kumwiiyikino kwaabwe mu Yesu.   
Yireeba, manya  
lisiina lyoowo  
nawe liliyo? 



Ni biilomo bibyaakamayo bye Bayibuli  
bibiiwaamba khwiikulu bili bye lisuno liikali  

naabi nga bikhulaangayo. 



“N’Umwoyo atweela n’Umweeha baloma bari, ‘Yiitsa!’ 
Naluundi lekha buli mutweela yeesi uwulila alome ari, 
‘Yiitsa!’  Naluundi khayo buli mutweela uwulila buulesa 

eetse.  Na buli muundu uwulila ari alikho ni sheesi 
akana, eetse afune kameetsi ke Buulamu ka busa.” 



Liikulu, Muungo mwa Wele Mukhumilyiwu 
 

Luukano khukhwaama mu Lomo ya Wele,  
I Bayibuli 

 
Inyoolekhana mu 

 
 Yokana 14;  

2 Bakorinso 5;  
Khuubiimbulilwa 4, 21, 22 

“Biilomo byoowo nga byeenjiile bireera 
buwaanga.”  I Zabuli 119:130 



60 60 

Intasakamwo 



Luukano lwe Bayibuli luno lukhuboolela ifwe bibiihaamba  
khu Wele weefwe umukhulu, uwakhubuumba ifwe naluundi  

uukhukana iwe umumanye niye. 
 

Wele waamanya ari ifwe khukhola bibiindu biibi biikali, byeesi niye 
umweene alaanga ari bibyoonako.  Shitaambiso shye bibyoonako nikhwo 
khuufwa, ne lwekhuuba Wele akhukana iwe naabi, waarumana Umwaana 
weewe Mutweela Yenyene, Yesu Kristo, khukhwiitsa khuukhufwiilila khu 
musalaba, aryo niye waataambisibwa lwe bibyoonako byoowo.  Lwanyuma 

Yesu waalamukha khukhwaama mu bafu weelayo Mwikulu!  Iwe n’ufukiilisa 
Yesu, waamuloomba khuukhwiyakhila bibyoonako byoowo, kane ashikhole!  

Niye Umweene kane eetse, amenye mwiiwe aluno ari,  
ni nawe umenye ni naye biilo ni biilo. 

 
N’uuba nga waafukiilisile uri buno buli bwan’gali, loma shino isi Wele: 
O Yesu, ifukiilisa indi iwe uli wele, ne wekyela umuundu khuufwa lwe 

bibyoonako byase, ni na ari uliwo umulamu luundi.  Ari yinjila mu bulamu 
bwase, wiyakhile bibyoonako byase, nio inyalise khuuba ni buulamu 

bushaakha alunaari, nio lube lutweela niitse imbe ni nawe biilo ni biilo.  
N’unjeete imbe uwuliilisa byeesi uloma, imbewo khulwoowo  

nga umwaana woowo.  Amiina. 
 

Soma I Bayibuli, ukanikhatsake ni Wele buli busheele!   Yokana 3:16 

